
 

 

Ciorclán Leasaithe 0062/2021 
 

Chuig: Údaráis Bhainistíochta 
na 

Meánscoileanna, na bPobalscoileanna agus na Scoileanna Cuimsitheacha Aitheanta 
agus 

Príomhfheidhmeannaigh na mBord Oideachais agus Oiliúna 
 

Córas Achomhairc le haghaidh Ceapacháin Bhuana chuig post an 
Phríomhoide agus an Leas-Phríomhoide 

 

De bhun na cumhachta atá in alt 24 den Acht Oideachais (arna leasú), ordaíonn an tAire 
Oideachais d’fhostóirí na nósanna imeachta atá leagtha amach sa chiorclán seo a chur chun 
feidhme. Beidh feidhm ag an gciorclán seo maidir le gach ceapachán buan chuig post an 
Phríomhoide agus an Leas-Phríomhoide in Iar-bhunscoileanna aitheanta nár bhain an chéim 
fógartha sa phróiseas ceapacháin amach go fóill tráth dháta foilsithe an chiorcláin seo, i.e. an 2 
Nollaig 2021. 

 
Leagtar amach sa chiorclán an Córas Achomhairc le haghaidh ceapacháin bhuana chuig post 
an Phríomhoide agus an Leas-Phríomhoide in Iar-bhunscoileanna aitheanta. Chomhaontaigh 
na Boird Bhainistíochta agus na Ceardchumainn liosta Breithneoirí agus cheadaigh an Roinn 
Oideachais é.  
  
Cinntigh go dtarraingeofar aird na mball uile den Bhord Bainistíochta/den Bhord Oideachais 
agus Oiliúna agus aird na múinteoirí uile atá fostaithe agat, lena n-áirítear iad sin atá as láthair 
ar shaoire neamhláithreachta íoctha nó neamhíoctha cheadaithe nó atá ar iasacht, ar a bhfuil 
sa chiorclán seo.  
 
Comhaontaíonn na páirtithe uile go bhfuil comhsheasmhacht, cothroime agus ionracas ina 
ngnéithe riachtanacha de gach próiseas ceapacháin, agus tá sé sin le léiriú sna socruithe le 
haghaidh achomharc atá leagtha amach sa Chiorclán seo. 
 
Is féidir teacht ar an gCiorclán seo ar shuíomh Gréasáin na Roinne ag www.gov.ie/education 
 
Ba cheart gach ceist a chur ar dtús ar lucht bainistíochta na scoile, ar féidir go mbeidh sé ag 
iarraidh dul i gcomhairle lena eagraíocht ionadaíoch ina leith. 
 
Rinneadh an leagan de Chiorclán 0062/2021 a bhí ann roimhe seo a athrú agus a uasdátú le 
héifeacht ó fhoilsiú an leagan leasaithe seo. 

 
Clare Butler 
Príomhoifigeach                                           
Téarmaí agus Coinníollacha Múinteoirí/Cúntóirí Riachtanas Speisialta  
9 Feabhra 2022 

http://www.gov.ie/education

Sainmhínithe 
 
Chun críocha an chórais seo, beidh an bhrí a shanntar dóibh anseo leis na téarmaí seo a 
leanas: 
 
 
Laethanta: Ciallaíonn sé seo laethanta féilire, mura luaitear a mhalairt. 

 
Roinn: Ciallaíonn sé seo an Roinn Oideachais. 

 
BOO: Ciallaíonn sé seo Bord Oideachais agus Oiliúna. 

1. Córas Achomhairc le haghaidh Ceapacháin Bhuana chuig Post an Phríomhoide/an 

Leas-Phríomhoide in Iar-bhunscoileanna 
 
1.1 Deimhnítear i mír 5 d’Aguisín 1 a ghabhann le Ciorclán 0042/2010 “comhaontú i 

bprionsabal le córas achomhairc a thabhairt isteach i gcás ceapacháin chuig post an 
Phríomhoide agus an Leas-Phríomhoide”.    

  
1.2 Úsáidfear an córas seo a leanas in imthosca ina ndéanfaidh iarrthóir achomharc in 

aghaidh cinneadh chun Príomhoide nó Leas-Phríomhoide a cheapadh chuig Meánscoil 
Dheonach, chuig Pobalscoil nó chuig Scoil Chuimsitheach nó chuig iar-bhunscoil atá faoi 
phátrúnacht ag Bord Oideachais agus Oiliúna.  

  

 
 

2. Prionsabail Ghinearálta  
  

Beidh feidhm ag na prionsabail ghinearálta seo a leanas: 
  
2.1 Sa phróiseas achomhairc, urramófar prionsabail an nóis imeachta chóir, na próise cuí 

agus an cheartais aiceanta in oibriú nós imeachta an phróisis cheapacháin. 
  

2.2 Ní úsáidfear an nós imeachta seo i gcás go ngairfear imeachtaí dlíthiúla. 
 

2.3 Déanfaidh tríú páirtí neamhspleách, dá ngairtear an “Breithneoir” anseo feasta, breithniú 
ar gach achomharc faoin nós imeachta seo. Comhaontóidh na páirtithe1 sa chóras 
achomhairc seo an duine sin. Eiseofar an cinneadh ón mBreithneoir chuig 
Cathaoirleach/Rúnaí an Bhoird Bhainistíochta, chuig an mBainisteoir sa Mheánscoil 
Dheonach, sa Phobalscoil nó sa Scoil Chuimsitheach nó, i gcás scoil Boird Oideachais 
agus Oiliúna, chuig Príomhfheidhmeannach an Bhoird Oideachais agus Oiliúna. Eiseofar 
an cinneadh chuig an achomharcóir freisin.  

 
2.4 Ní fhéadfar achomharc a thaisceadh ach ar cheann amháin nó níos mó de na forais 

achomhairc atá luaite i mír 3 thíos. 
  
2.5 Ní athdhéanamh an agallaimh ná aon choda den agallamh a bheidh san achomharc.  

 
2.6 Ní chuirfidh aon mhainneachtain ag aon pháirtí lena mbaineann comhoibriú ná aon 

iarracht a dhéanfaidh aon pháirtí lena mbaineann an próiseas a chur ó rath cosc ar an 
mBreithneoir teacht ar chinneadh.  

 

                                                   
1 Na páirtithe sa chomhaontú seo, i.e. Cumann na Scoileanna Pobail agus Cuimsitheacha (ACCS), Cumann na Meánmhúinteoirí, Éire (ASTI), Boird 

Oideachais agus Oiliúna Éireann (ETBI), Comhchoiste na mBainisteoirí (JMB), Aontas Múinteoirí Éireann (TUI)  

2.7 Beidh gach ní a bhaineann le reáchtáil an nóis imeachta seo faoi rún daingean ag na 
páirtithe san achomharc lena mbaineann.  

 
2.8 Cuirfear ceapachán an iarrthóra mholta siar ar feitheamh thoradh an achomhairc.   

 
2.9 Tabharfar rochtain don Bhreithneoir ar fhaisnéis phearsanta atá á sealbhú ag an scoil/ag 

an mBord Oideachais agus Oiliúna faoin achomharcóir, a mhéid a bhaineann leis an 
bpróiseas ceapacháin. Déanfar amhlaidh de réir na bprionsabal atá leagtha amach i 
mbeartas cosanta sonraí na scoile/an Bhoird Oideachais agus Oiliúna agus de réir na 
gceanglas reachtach atá leagtha síos sa reachtaíocht Cosanta Sonraí.  

                                                                                                                                                                                                                                       
2.10 Gearrfar táille €100 i leith gach achomhairc a thaiscfear leis an scoil/leis an mBord 

Oideachais agus Oiliúna lena mbaineann. Beidh an táille sin in-aisíoctha i gcás go n-
éireoidh leis an achomharc.  

 
2.11 Ní dhéanfar achomhairc, freagraí ón lucht bainistíochta ná doiciméid tacaíochta a chur 

isteach ach amháin (ar ríomhphost san áireamh) trí mheán leictreonach trí úsáid a bhaint 
as an bhfoirm achomhairc (Aguisín A) agus as an bhfoirm freagra ón lucht bainistíochta 
(Aguisín B) atá ar fáil ar shuíomh Gréasáin an cheardchumainn nó an chomhlachta 
bainistíochta lena mbaineann. Ní ghlacfaidh Boird Bhainistíochta, Bainisteoirí ná Boird 
Oideachais agus Oiliúna le haon fhreagracht as costais a thabhóidh an t-achomharcóir. 

  
 

3. Forais achomhairc  
  
3.1 Ní fhéadfar achomharc a thaisceadh ach ar cheann amháin nó níos mó de na forais seo a 

leanas a bhaineann le sárú líomhnaithe ar an nós imeachta: 
 
I gcás iarratasóirí a rinne iarratas: 

 

(i) Mainneachtain an fógra a chur ar na suíomhanna Gréasáin a chuimsítear i 
gCiorclán 20/2012 (www.publicjobs.ie) nó ar shuíomh eile arna chomhaontú ag 
Comhlachtaí Bainistíochta le haghaidh post an Phríomhoide agus an Leas-
Phríomhoide a fhógairt. 
 

(ii) Níl an tseirbhís cháilithe riachtanach curtha isteach ag an iarrthóir molta chun go 
bhféadfar é/í a cheapadh de réir na gciorclán ábhartha ón Roinn. 

 
I gcás iarrthóirí a cuireadh faoi agallamh: 
  

(iii) Comhdhéanamh an Bhoird Agallaimh2.  

                                                   
2 Tabhair faoi deara go n-áirítear leis an bhforas seo an mhainneachtain ag ball den bhord agallaimh coinbhleacht 
leasa a nochtadh. 

https://assets.gov.ie/13565/50ea73a7c7504e4e8007ea17b4fb52b4.pdf
http://www.publicjobs.ie/

(iv) Rinneadh earráid ríomhaireachtúil i mbileog mharcála achomair an Bhoird 

Agallaimh don achomharcóir, rud a rinne difear ábhartha don toradh.   
 

(v) Imeacht ó na critéir roghnúcháin atá sonraithe san fhoirm iarratais.  
 

(vi) Imeacht ón scéim mharcála ar tugadh fógra do na hagallaithe fúithi roimh an 
agallamh  
 

 
4. Painéal Breithneoirí  
  
4.1 Chomhaontaigh na ceardchumainn agus na comhlachtaí bainistíochta Painéal 

Breithneoirí le haghaidh breithniú a dhéanamh ar achomhairc a chuirfear isteach roimh an 
Dáta Achomhairc, agus cheadaigh an Roinn Oideachais an painéal sin. 

 
4.2 Ceapfar breithneoirí in ord uainíochta agus déanfaidh an Rannán Téarmaí agus 

Coinníollacha Múinteoirí/Cúntóirí Riachtanas Speisialta sa Roinn Oideachais teagmháil 
leo. 

 

 

5. Oibriú an Chórais Achomhairc  
 

5.1 Agus fógra á thabhairt faoi thoradh an phróisis cheapacháin, déanfaidh 
Cathaoirleach/Rúnaí an Bhoird Bhainistíochta, an Bainisteoir nó Príomhfheidhmeannach 
an Bhoird Oideachais agus Oiliúna na marcanna a fuair an t-iarrthóir faoi gach critéar 
roghnúcháin a sholáthar do gach iarrthóir a cuireadh faoi agallamh. Ba cheart iarrthóirí 
nár cuireadh faoi agallamh a chur ar an eolas faoin bpróiseas achomhairc agus faoin Dáta 
Achomhairc ag an am seo den phróiseas ceapacháin freisin. 
 

5.2 Sa litir ina leagfar amach toradh an phróisis cheapacháin, luafar an dáta agus an t-am 
deiridh le haghaidh fógra a thabhairt do Chathaoirleach/Rúnaí an Bhoird Bhainistíochta, 
don Bhainisteoir nó don Phríomhfheidhmeannach faoi achomhairc. Tabharfar an Dáta 
Achomhairc ar an dáta sin, agus é ag titim ag 4.00pm ar an seachtú lá féilire. Is é a 
bheidh i lá a haon ná an lá tar éis toradh an phróisis cheapacháin a eisiúint.  

 
5.3 Ba cheart achomharc a thaisceadh roimh an Dáta Achomhairc, agus an táille atá leagtha 

amach i Rannán 2.10 ag gabháil leis.   
 

5.4 Cuimseofar san achomharc ráiteas faoi na forais ar faoina mbun atá an t-achomharc á 
iarraidh (féach Rannán 3 thuas) agus an réasúnaíocht atá taobh thiar de gach ceann de 
na forais luaite. I gcás nach ndéanfar ráiteas faoin bhforas/faoi na forais ar faoina bhun nó 
faoina mbun atá an t-achomharc á iarraidh ná réasúnaíocht tacaíochta a thaisceadh in 

éineacht leis an achomharc, ní dhéanfaidh an Breithneoir aon bhreithniú eile ar an 
achomharc. 

  
5.5 Níor cheart dul thar 1,000 focal san achomharc agus ba cheart tagairt a dhéanamh ann 

d’aon mhíreanna atá sna doiciméid tacaíochta. Is neamh-inghlactha a bheidh aon ábhar 
nach mbaineann leis na forais achomhairc (féach Rannán 3 thuas). 
 

5.6 Ba cheart do Chathaoirleach/Rúnaí an Bhoird Bhainistíochta, don Bhainisteoir sa 
Mheánscoil Dheonach, sa Phobalscoil nó sa Scoil Chuimsitheach nó do 
Phríomhfheidhmeannach an Bhoird Oideachais agus Oiliúna a admháil go bhfuarthas an 
fhoirm achomhairc. Measfar gur neamhbhailí a bheidh aon fhoirmeacha achomhairc a 
gheofar tar éis an Dáta Achomhairc. 

 
5.7 Tráth nach déanaí ná lá oibre amháin (an Luan go dtí an Aoine, gan laethanta saoire 

bainc a áireamh) tar éis achomharc a fháil, ba cheart do Chathaoirleach/Rúnaí an Bhoird 
Bhainistíochta, don Bhainisteoir nó don Phríomhfheidhmeannach ríomhphost a sheoladh 
chuig an Rannán Téarmaí agus Coinníollacha Múinteoirí/Cúntóirí Riachtanas Speisialta 
ag porqueries@education.gov.ie á iarraidh go gceapfaí Breithneoir don achomharc. 
 

5.8 Cuirfidh Cathaoirleach/Rúnaí an Bhoird Bhainistíochta, an Bainisteoir nó an 
Príomhfheidhmeannach in iúl don iarrthóir molta do phost an Phríomhoide/an Leas-
Phríomhoide gur taisceadh achomha(i)rc agus gur cuireadh an próiseas ceapacháin siar 
ar feitheamh thoradh an achomhairc/na n-achomharc.  
 

5.9 Tabharfaidh an Rannán Téarmaí agus Coinníollacha Múinteoirí/Cúntóirí Riachtanas 
Speisialta sa Roinn Oideachais ainm agus seoladh ríomhphoist an Bhreithneora do 
Chathaoirleach/Rúnaí an Bhoird Bhainistíochta, don Bhainisteoir nó don 
Phríomhfheidhmeannach laistigh de dhá lá oibre.  
 

5.10 Cuirfidh Cathaoirleach/Rúnaí an Bhoird Bhainistíochta, an Bainisteoir nó an 
Príomhfheidhmeannach ainm an Bhreithneora in iúl don achomharcóir. 
 

5.11 Ullmhóidh Cathaoirleach/Rúnaí an Bhoird Bhainistíochta, an Bainisteoir nó an 
Príomhfheidhmeannach freagra ar an achomharc gan dul thar 1,000 focal (rud ar a 
dtabharfar an freagra ón lucht bainistíochta, féach Aguisín B). Cuirfidh 
Cathaoirleach/Rúnaí an Bhoird Bhainistíochta, an Bainisteoir nó an 
Príomhfheidhmeannach cóip den fhreagra sin ar aghaidh chuig an achomharcóir.  

 
5.12 Déanfaidh Cathaoirleach/Rúnaí an Bhoird Bhainistíochta, an Bainisteoir nó an 

Príomhfheidhmeannach an t-achomharc, an freagra ón lucht bainistíochta agus na 
doiciméid tacaíochta ábhartha ó gach páirtí faoi seach, más ann dóibh, a chur isteach le 
ríomhphost chuig an mBreithneoir tráth nach déanaí ná 7 lá féilire ó ainm agus seoladh 
ríomhphoist an Bhreithneora a fháil ón Roinn Oideachais.  
 

mailto:porqueries@education.gov.ie

5.13 Ar chríochnú an bhreithnithe, cuirfidh an Breithneoir na doiciméid achomhairc ar aghaidh 
chuig an scoil/chuig an mBord Oideachais agus Oiliúna lena mbaineann. Coinneoidh an 
scoil/an Bord Oideachais agus Oiliúna na doiciméid sin de réir a b(h)eartais Chosanta 
Sonraí. 

  
 
  

6. Toradh an Nóis Imeachta Achomhairc  
 
6.1 Déanfaidh an Breithneoir breithniú ar an achomharc, ar an bhfreagra ó lucht bainistíochta 

na scoile agus ar na doiciméid tacaíochta a soláthraíodh. 
 

6.2 Tabharfaidh an Breithneoir an cinneadh uaidh/uaithi i scríbhinn laistigh de 10 lá féilire ó 
na doiciméid achomhairc a fháil trí úsáid a bhaint as an bhfoirm theimpléadach cinnidh 
atá tugtha chun na gcríoch sin (Aguisín C). Seolfar an cinneadh sin le ríomhphost chuig 
Cathaoirleach/Rúnaí an Bhoird Bhainistíochta, chuig an mBainisteoir nó chuig an 
bPríomhfheidhmeannach agus chuig an achomharcóir.    

 
6.3 I gcás go seasfar le hachomharc, seachas sa chás atá tuairiscithe i Rannán 6.4, molfaidh 

an Breithneoir do Chathaoirleach/Rúnaí an Bhoird Bhainistíochta, don Bhainisteoir nó don 
Phríomhfheidhmeannach an próiseas ceapacháin a atosú ag an gcéim chuí, e.g. an post 
a athfhógairt nó iarrthóirí a glaodh chun agallaimh a chur faoi agallamh an athuair.  

 
6.4 In imthosca ina gcinnfidh an Breithneoir go ndearnadh earráid nuair a bhí na marcanna á 

ríomh agus go ndearna an earráid sin difear ábhartha don toradh, sonróidh an Breithneoir 
an fíoras sin agus cuirfidh sé/sí in iúl do Chathaoirleach/Rúnaí an Bhoird Bhainistíochta, 
don Bhainisteoir nó don Phríomhfheidhmeannach gur cheart an t-iarrthóir is airde rangú, 
bunaithe ar chur i bhfeidhm cuí na scéime marcála, a mholadh lena c(h)eapadh.  

 
6.5 Is é sin an chéim dheiridh d’athbhreithniú seachtrach a sholáthar faoin nós imeachta 

achomhairc.  
 

6.6 I ngach cás, déanfaidh Cathaoirleach/Rúnaí an Bhoird Bhainistíochta, an Bainisteoir nó 
Príomhfheidhmeannach an Bhoird Oideachais agus Oiliúna breithniú ar an gcinneadh a 
fuarthas ón mBreithneoir agus cuirfidh sé/sí an cinneadh sin in iúl don achomharcóir, don 
iarrthóir molta agus d’iarratasóirí eile, más gá.  

 
6.7 Tá an nós imeachta seo gan dochar do na cearta reachtúla atá ag duine faoin Acht um 

Chomhionannas Fostaíochta, 1998, arna leasú. 
  
 
 
7. Athbhreithniú    
  
7.1 Déanfar athbhreithniú ar oibriú an Chórais Achomhairc i mí Mheán Fómhair 2023.   

 Aguisín A 
 

 
 

Foirm Achomhairc le haghaidh Ceapacháin Bhuana chuig post an 
Phríomhoide agus an Leas-Phríomhoide Iar-bhunscoile 

 
 
RANNÁN A – Sonraí Pearsanta 
 
Ainm:         
                               
 
Seoladh Baile:             ______ 
 
               
                               
 
Uimhir Theileafóin Teagmhála:                                                            

 

Seoladh Ríomhphoist:                                    
 
 

RANNÁN B – Sonraí na Scoile/an Bhoird Oideachais agus Oiliúna 
 

Scoil/Bord Oideachais agus Oiliúna:                                                              

 

Seoladh Ríomhphoist na Scoile/an Bhoird Oideachais agus Oiliúna:                                

 

Uimhir Rolla na Scoile/an Bhoird Oideachais agus Oiliúna:       ______                       

 
 

RANNÁN C – Fógra Achomhairc 
 
 
Tugaim fógra leis seo faoi achomharc in aghaidh an chinnidh maidir leis an gceapachán buan chuig an 

bpost mar           

 
 
Tabhair faoi deara: Ba cheart foirm achomhairc ar leith a úsáid i gcás go mbeidh níos mó ná comórtas 
amháin i gceist. 

RANNÁN D – Forais Achomhairc 
 
 
Cuir tic leis an bhforas ábhartha achomhairc/leis na forais ábhartha achomhairc agus, sa bhosca 
téacs thíos, iontráil an fhaisnéis atá le breithniú. Is é 1,000 focal an líon iomlán focal is ceadmhach a 
úsáid ar fud an achomhairc ar fad. 

 
Ní fhéadfar achomharc a thaisceadh ach ar cheann amháin nó níos mó de na forais seo a leanas a 
bhaineann le sárú líomhnaithe ar an nós imeachta: 
 

(i) Mainneachtain an fógra a chur ar an suíomh Gréasáin náisiúnta a chuimsítear i gCiorclán 

20/2012 le haghaidh post an Phríomhoide agus an Leas-Phríomhoide a fhógairt ☐ 

 

(ii) Níl an tseirbhís cháilithe riachtanach curtha isteach ag an iarrthóir molta chun go bhféadfar é/í a 

cheapadh de réir na gciorclán ábhartha ón Roinn ☐ 
 

(iii) Comhdhéanamh an Bhoird Agallaimh ☐ 

 

(iv) Rinneadh earráid ríomhaireachtúil i mbileog mharcála achomair an Bhoird Agallaimh don 

achomharcóir, rud a rinne difear ábhartha don toradh ☐ 

 

(v) Imeacht ó na critéir roghnúcháin atá sonraithe san fhoirm iarratais ☐ 

 

(vi) Imeacht ón scéim mharcála ar tugadh fógra do na hagallaithe fúithi roimh an agallamh ☐ 

 

 

An fhaisnéis atá le breithniú (1,000 focal ar a mhéad): 

 

 

 

 

 

 

 

 

 

 

 

 

 

 

 

 

 

https://assets.gov.ie/13565/50ea73a7c7504e4e8007ea17b4fb52b4.pdf
https://assets.gov.ie/13565/50ea73a7c7504e4e8007ea17b4fb52b4.pdf

RANNÁN E – Doiciméid Tacaíochta 
 
 

Ní mór doiciméid tacaíochta a chur ar aghaidh i ríomhphost ar leith chuig an Scoil/chuig an 
mBord Oideachais agus Oiliúna.  Ní mór na doiciméid tacaíochta uile a sheoladh chuig 
seoladh ríomhphoist na Scoile/an Bhoird Oideachais agus Oiliúna lena mbaineann roimh 
an dáta deiridh.  

 

Liostaigh na doiciméid tacaíochta atá á seoladh agat:- 

 

1. _______________________________________________ 

2. _______________________________________________ 

3. _______________________________________________ 

 
 
 
 

RANNÁN F – Deimhniú gur Íocadh an Táille Achomhairc  
 
 
Deimhním gur íoc mé an Táille Achomhairc (€100 in aghaidh an achomhairc a taisceadh) roimh 

an Dáta Achomhairc ☐ 

 

Iontráil an Uimhir Idirbhirt a tugadh duit nuair a íocadh an Táille Achomhairc, má bhaineann:  

       

                        

 
Tabhair faoi deara: Ní phróiseálfar an tAchomharc i gcás nár íocadh an Táille Achomhairc roimh 
an Dáta Achomhairc. 

   

RANNÁN G – Deimhniú go bhFuarthas Achomharc 

 

Gheobhaidh tú ríomhphost deimhniúcháin tar éis don scoil Foirm Achomhairc a fháil uait. 

Aguisín B 
 
 

Foirm Freagra ón Lucht Bainistíochta ar Achomharc maidir le 
Ceapachán Buan chuig Post an Phríomhoide/an Leas-Phríomhoide 

Iar-bhunscoile 
 
RANNÁN A – Sonraí Pearsanta an Achomharcóra 
 
 
Ainm:          
                               
 
Seoladh Baile:            

            

           ______  

Uimhir Theileafóin Teagmhála:                                                           

 

Seoladh Ríomhphoist:                                      
 
 

RANNÁN B – Sonraí na Scoile/an Bhoird Oideachais agus Oiliúna 
 
Scoil:                                                               

 
Seoladh Ríomhphoist na Scoile/an Bhoird Oideachais agus Oiliúna:     
                              
  
 
Uimhir Rolla na Scoile/an Bhoird Oideachais agus Oiliúna:                              
 

 

RANNÁN C – Forais Achomhairc 
 
 
Cuir tic leis an bhforas achomhairc/leis na forais achomhairc a roghnaigh an t-
achomharcóir:  

 

(i) Mainneachtain an fógra a chur ar an suíomh Gréasáin náisiúnta a chuimsítear i gCiorclán 

20/2012 le haghaidh post an Phríomhoide agus an Leas-Phríomhoide a fhógairt ☐ 

 

(ii) Níl an tseirbhís cháilithe riachtanach curtha isteach ag an iarrthóir molta chun go 

bhféadfar é/í a cheapadh de réir na gciorclán ábhartha ón Roinn ☐ 

 

(iii) Comhdhéanamh an Bhoird Agallaimh ☐ 

 

(iv) Rinneadh earráid ríomhaireachtúil i mbileog mharcála achomair an Bhoird Agallaimh 

don achomharcóir, rud a rinne difear ábhartha don toradh ☐ 

 

(v) Imeacht ó na critéir roghnúcháin atá sonraithe san fhoirm iarratais ☐ 

 

(vi) Imeacht ón scéim mharcála ar tugadh fógra do na hagallaithe fúithi roimh an agallamh ☐ 

https://assets.gov.ie/13565/50ea73a7c7504e4e8007ea17b4fb52b4.pdf
https://assets.gov.ie/13565/50ea73a7c7504e4e8007ea17b4fb52b4.pdf

RANNÁN D – Freagra ón Lucht Bainistíochta ar Achomharc 
 
 
Sa bhosca téacs thíos, iontráil an freagra ón lucht bainistíochta ar an achomharc a taisceadh.  

 

 

Tabhair faoi deara: Is é 1,000 focal an líon iomlán focal is ceadmhach a úsáid. 

 

 

 

 

 

 

 

 

 

 

 

 

 

 

 

 

 

 

 

 

RANNÁN E – Doiciméid Tacaíochta 
 
 
Liostaigh na doiciméid tacaíochta atá á seoladh agat:- 

 

1. _______________________________________________ 

2.  _______________________________________________ 

3. _______________________________________________ 

Tabhair faoi deara: Ní mór don Scoil/don Bhord Oideachais agus Oiliúna na doiciméid 
tacaíochta a fuarthas ón achomharcóir agus ón scoil mar chuid den fhreagra ón lucht 
bainistíochta a chur ar aghaidh chuig an mBreithneoir.  

Aguisín C 
 

Foirm Theimpléadach Tuarascála ón mBreithneoir 
 

 
RANNÁN A – Sonraí Pearsanta an Achomharcóra 
 
 
Ainm                                         
 
Seoladh Baile           ______ 
 
             
 
            
                                    
 
 
Uimhir Theileafóin Teagmhála                                                            

 

Seoladh Ríomhphoist                                      
 
 

RANNÁN B – Sonraí na Scoile/an Bhoird Oideachais agus Oiliúna 

 
 
Scoil                                                               

 
Seoladh Ríomhphoist na Scoile/an Bhoird Oideachais agus Oiliúna     
                               
 
 
Uimhir Rolla na Scoile/an Bhoird Oideachais agus Oiliúna                              
 
 
 

RANNÁN C – Forais Achomhairc 
 
Cuir tic leis an bhforas achomhairc/leis na forais achomhairc a roghnaigh an t-
achomharcóir:  
 

(i) Mainneachtain an fógra a chur ar an suíomh Gréasáin náisiúnta a chuimsítear i gCiorclán 

20/2012 le haghaidh post an Phríomhoide agus an Leas-Phríomhoide a fhógairt ☐ 

 

(ii) Níl an tseirbhís cháilithe riachtanach curtha isteach ag an iarrthóir molta chun go 

bhféadfar é/í a cheapadh de réir na gciorclán ábhartha ón Roinn ☐ 

 

(iii) Comhdhéanamh an Bhoird Agallaimh ☐ 

 

(iv) Rinneadh earráid ríomhaireachtúil i mbileog mharcála achomair an Bhoird Agallaimh 

don achomharcóir, rud a rinne difear ábhartha don toradh ☐ 

 

(v) Imeacht ó na critéir roghnúcháin atá sonraithe san fhoirm iarratais ☐ 

 

(vi) Imeacht ón scéim mharcála ar tugadh fógra do na hagallaithe fúithi roimh an agallamh ☐ 

https://assets.gov.ie/13565/50ea73a7c7504e4e8007ea17b4fb52b4.pdf
https://assets.gov.ie/13565/50ea73a7c7504e4e8007ea17b4fb52b4.pdf

RANNÁN D – An Cinneadh ón mBreithneoir ar Achomharc 

 

Achoimre ar chinntí 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

                                        

Ainm an Bhreithneora: ________________________ 

 

Dáta: _________________________ 

